Pml.nr.331/2017

NE EMER TE POPULLIT

Gjykata Supreme e Kosovés — kolegji i pérbéré nga gjyqtarét: Nesrin Lushta,
kryetare, Emine Mustafa dhe Rasim Rasimi, anétaré, me pjesémarrjen e
bashképunétorit profesional Sherif Krasnigi, procesmbajtés, né c¢éshtjen penale
kundér té pandehurave: M.Sh. dhe H.Z. pér shkak té veprés penale trajtim i
pandérgjegjshém mjekésor nga neni 260 par.4 lidhur me par.1 té KPK dhe V.K. pér
shkak té veprés penale mosdhénia e ndihmés mjekésore nga neni 261 par.3 lidhur
me par.1 té KPK, duke vendosur pérkitazi me kérkesén pér mbrojtjen e ligjshmérisé
té paraqitur nga Prokurori i Shtetit t& Kosovés, kundér aktgjykimit té Gjykatés
Themelore Gijilan - Departamenti pér Krime té Rénda, PKR.nr.114/2016 daté
31.5.2017 dhe aktgjykimit té Gjykatés sé Apelit t& Kosovés, PAKR.nr.324/2017 daté
27.9.2017, né seancén e kolegjit t& mbajtur mé 27 mars 2018, mori kété:

AKTGIYKIM

Refuzohet si e pabazuar kérkesa pér mbrojtien e ligijshmérisé e Prokurorit té
Shtetit té Kosovés, paragitur kundér aktgjykimit té Gjykatés Themelore Gjilan —
Departamenti pér Krime té Rénda, PKR.nr.114/2016 daté 31.5.2017 dhe aktgjykimit
té Gjykatés sé Apelit té Kosovés, PAKR.nr.324/2017 daté 27.9.2017.

Arsyetimi

Me aktgjykimin e Gjykatés Themelore Gijilan — Departamenti pér Krime té
Rénda, PKR.nr.114/2016 daté 31.5.2017, té pandehurat M.Sh. dhe H.Z. né pajtim
me dispozitén e nenit 364 par.l pika 1.3 té KPPK, jané liruar nga akuza, pér shkak
té veprés penale trajtim i pandérgjegjshém mjekésor nga neni 260 par.4 lidhur me
par.1l té KPK, ndérsa e pandehura V.K., pér shkak té veprés penale mosdhénia e
ndihmés mjekésore nga neni 261 par.3 lidhur me par.1 té KPK. Eshté vendosur gé
shpenzimet e procedurés penale té bien né barré té€ mjeteve buxhetore té gjykatés.

Né procedurén ankimore, Gjykata e Apelit t&€ Kosovés, me aktgjykimin
PAKR.nr.324/2017 daté 27.9.2017, ka refuzuar si té pabazuar ankesén e Prokurorit
té Shtetit, ndérsa aktgjykimin e gjykatés sé shkallés sé paré e ka vértetuar.

Kundér kétyre aktgjykimeve, Prokurori i Shtetit t& Kosovés ka paragqitur kérkesé
pér mbrojtien e ligjshmérisé pér shkak té shkeljeve esenciale té dispozitave té
procedurés penale dhe shkeljes sé ligjit penal me propozim gé té konstatohet
shkelja e Ligjit té Procedurés Penal dhe Kodit Penal té Kosovés.

Pérgjigje né kérkesén pér mbrojtien e ligjshmérisé ka paragitur mbrojtési i té
pandehurés M.Sh., F.L., avokat nga P., duke propozuar gé kérkesa e Prokurorit té
Shtetit pér mbrojtjen e ligjshmérisé té refuzohet si e pabazuar.

Gjykata Supreme e Kosovés, né seancén e kolegjit shqyrtoi té gjitha shkresat e
céshtjes dhe pas vlerésimit té pretendimeve nga kérkesa konstatoi se:

Kérkesa pér mbrojtjen e ligjshmérisé nuk éshté e bazuar.

Si¢c rezulton nga shkresat e c¢éshtjes dhe aktgjykimet e kundérshtuara, té
pandehurat M.Sh. dhe H.Z. me aktakuzén PP.l.nr.74/2016 daté 18.05.2016, jané
akuzuar pér shkak té veprés penale trajtim i pandérgjegjshém mjekésor nga neni
260 par.4 lidhur me par.1 té KPPK, sepse mé datén 3.3.2016 né mes té orés 07:30
dhe 10:45, né spitalin regjional né Gijilan, né repartin e gjinekologjisé — salla e
lindjes, H.Z. si mjeke kujdestare, gjaté lindjes sé pacientes tani té ndjerés A.S.-S.,
kané pérdorur mjetet e papérshtatshme té mjekimit duke dhéné baréra té cilat nuk
kané gené adekuat pér ndalimin e gjakderdhjes nga mitra dhe si pasojé e
gjakderdhjes sé madhe dhe vonesés sé intervenimit kirurgjik, pacientja péson shok
hemorragjik pér shkak té cilit vjen deri te vdekja. Ndérsa, e pandehura V.K., pér
shkak té veprés penale mosdhénia e ndihmés mjekésore nga neni 261 par.3 lidhur
me par.1l té KPK, e cila mé datén 2.3.2016 nga ora 17:00 deri mé 3.3.2016 rreth
orés 8:20 minuta né té njéjtin spital, si mjeke kujdestare, né kundérshtim me detyrat
ka refuzuar, nuk i ka ofruar ndihmén mjekésore tani t& ndjerés A.S.-S., para aktit té
lindjes, nuk i ka dhéné medikamente té pérshtatshme pér lindje normale dhe pas
pérkegésimit t& gjendjes shéndetésore té pacientes dhe bebes sé saj éshté thirre
por ajo ka refuzuar dhe pér shkak té komplikimeve shéndetésore e ndjera péson
shok hemorragjik dhe né orén 11:05 ndérron jeté.

Né kérkesén e Prokurorit té Shtetit pretendohet se aktgjykimet e kundérshtuara
jané té pérfshira me shkelje esenciale té dispozitave té procedurés penale nga neni
370 par.7 té KPPK, sepse né arsyetimin e aktgjykimeve nuk jané dhéné arsye pér
saktésiné e provave respektivisht pér kundérthénie ne mes té deklaratés sé té
pandehurés M.Sh. dhe sgarimeve té dhéna nga Dr. B.C. né shqyrtimin gjygésor mé
daté 24.3.2017. Mé pas Prokurori citon konstatimin e késaj eksperte lidhur me

shkakun e vdekjes sé tani té ndjerés duke theksuar se gjetjet e ekspertizés jané né
kundérshtim me historiné e pacientes ku nuk jané shénuar asnjé nga simptomat e
konstatuara né ekspertizé. Mé pas potencohet se as ekspertja né fjalé nuk ishte e
sigurt pér diagnostifikimin e embolisé nga lIéngu amnial, pér ¢faré ka rekomanduar
gé té béhen ngjyrime jashté vendit.

Gjykata Supreme e Kosovés, vlieréson se pretendimi né fjalé nuk éshté i bazuar
pér faktin se té dy gjykatat né aktgjykimet e tyre lidhur me té gjitha faktet vendimtare
kané dhéné arsye té plota ligjore. Pra, aktgjykimet e kundérshtuara nuk jané té
pagarté dhe kundérthénés me vetveten, me arsyetimin apo me shkresat e ¢céshtjes
né vecganti nuk ka kundérthénie né mes té ekspertizave té kryera né dy nivele.

Vlen té theksohet se e pandehura M.Sh., ka deklaruar se Iéngu amnial éshté
konstatuar né bazé té ngjyrimit té thjeshté, mirépo, deklarimi i saj né kété pjesé, ka
té béjé vetém me interpretimin e gjetjes sé ekspertes Dr. V.K., e cila né raportin e
saj ka konstatuar se prezenca e Iéngut amnial éshté konstatuar né bazé té ngjyrimit
té thjeshté, té cilin konstatim ka pranuar edhe komisioni i katér ekspertéve, pér cfaré
do té flitet mé poshté né kété aktgjykim.

Pér mé tepér, ekspertiza e dyté, éshté kryer nga komisioni multidisciplinar i
pérbéré nga 4 ekspertét dhe até: Dr. B.C. — specialiste e mjekésisé ligjore dhe
specialiste patologe e cila ishte udhéheqése e komisionit, Dr. S.L.-patologe, Dr. |.K.-
anasteziolog dhe Dr. F.A.-gjinekolog. Dr. B.C., éshté dégjuar edhe né shqyrtimin
gjygésor kur ka dhéné sgarime lidhur me konkludimet e paragitura né raportin me
shkrim. Kjo ekspertizé éshté e qarté dhe nuk ka kundérthénie me prova tjera, né
vecanti me konstatimin e ekspertit Dr. A.G., i cili ka ekzaminuar trupin e pajeté tani
té ndjerés dhe Dr. V.K., e cila ka asistuar autopsisé dhe né raportin e saj, ka
konstatuar disa ndryshime né mushkri, té cilat me besueshméri i pérkasin
pérbérésve té léngut amnial. Nga ana tjetér, edhe e katér ekspertét né konkluzionin
e dhéné kané theksuar se shkaku i vdekjes sé té ndjerés, dyshohet té keté gené
embolia e léngut amnial dhe nuk jané gjetur shkelje té protokolleve klinike té
trajtimit, nuk jané gjetur ndryshime mikroskopike dhe makroskopike té cilat flasin pér
atoni té mitrés. Pra, edhe ky komision pranon faktin té cilin ka konstatuar ekspertja
Dr. V.K. — histopatologe lidhur me prezencén e pérbérésve té léngut amnial dhe
pajtohet se shkaku i vdekjes dyshohet se éshté embolia e Iéngut amnial, me njé
konstatim se pér té pércaktuar diagnozén definitive rekomandohet té béhen
ngjyrimet speciale né ndonjé institucion jashté vendit, megé kjo nuk béhet né
Kosové. Pra, kéto dy ekspertiza dhe sgarimet e ekspertes Dr. B.C. jané plotésisht
identike, sipas té dyjave dyshohet se shkaku i vdekjes ka gené prezenca e léngut
amnial. Pér mé tepér, ekspertja ka shpjeguar se ¢éshtja e |éngut amnial éshté
problem botéror dhe kjo diagnozé nuk éshté e mundur té jeté ditur nga ana e té
pandehurave sepse Klinikisht kjo nuk mund té diagnostifikohet né shumicén e

rasteve. Sipas ekspertéve shkaku i vdekjes sé tani té ndjerés nuk ka gené shoku
hemorragjik si¢ pretendon prokurori né kérkesén e tij.

Pretendimi tjetér i Prokurorit té Shtetit éshté se ekspertja Dr. B.C., se né
shqyrtimin gjygésor ka deklaruar se nuk ka pasur informata pér terapiné e pacientes
dhe cka ka ndodhur me té késhtu gé né kuptim té nenit 138 par.1 pika 1.3 lidhur me
par.3 té KPPK, kjo prové éshté e papranueshme. Kjo Gjykaté vleréson se as ky
pretendim nuk éshté i bazuar pér faktin se dispozita né té cilén thirret Prokurori i
Shtetit, ka té béjé me pérmbajtjen e raportit té ekspertimit respektivisht formén e tij,
ndérsa paragrafi 3 i té njéjtés dispozité pércakton nése raporti i ekspertit nuk éshté
né pajtim me kété nen, nuk éshté i pranueshém. Prokurori me kété pretendim nuk
specifikon pér cfaré arsye kjo ekspertizé nuk éshté né pajtim me kété dispozité
prandaj pretendimi del si i pabazuar.

Pretendimi tjetér i prokurorit éshté se provat e administruara nuk jané vlerésuar
drejt dhe né pérputhje me ligjin, né vecanti deklarata e déshmitares M.G;j. té dhéné
né prokurori mé daté 15.4.2016 e cila ka deklaruar se gjaté kohés deri sa e ndjera
ishte duke lindur né sallé, nuk ka prezantuar asnjé mjek né pérjashtim té mamisé
B.F. Po ashtu, thuhet se as sms-té e kémbyera né mes té P.S. dhe tani té ndjerés,
nuk jané vlerésuar sepse nga té njéjtat rezulton se té ndjerés nuk i éshté ofruar
ndihma mjekésore gjé gé pohon edhe déshmitari A.E., i cili ka théné se e ndjera nga
faza e lindjes deri te faza e operacionit ka gené né parametrat minimal té jetés pér
shkak té humbjes sé sasisé sé madhe té gjakut.

Pretendimi né fjalé nuk éshté i bazuar, pér faktin se té gjitha provat e
administruara né shqyrtimin gjygésor, jané vlerésuar né harmoni me dispozitén e
nénti 361 par.2 t&¢ KPPK dhe né frymén e késaj dispozite éshté vlerésuar edhe
deklarata e déshmitares sé potencuar né kérkesé si dhe sms t& kémbyera né mes
té déshmitares dhe té ndjerés, ashtu qé nga sms-té si¢ drejt konkludon gjykata e
shkallés sé& paré, nuk mund té vértetohet ndonjé fakt relevant nése e ndjera ka
kérkuar ndihmé apo jo dhe nése e pandehura V., ka refuzuar gé t'i ofroj ndihmé
ndérsa, fakti se mamia ka gené prezente gjaté lindjes, nuk ka gené kontestues dhe
pér kété kané pohuar edhe té pandehurat sepse lindja ka gené normale pa ndonjé
vecori dhe komplikim, ndérsa né momentin kur jané paraqitur komplikimet, té gjithé
té pandehurat kané gené afér pacientes. Pér té gjitha kéto té dy gjykatat kané
dhéné arsye té qarta ligjore té paragitur né aktgjykimin e tyre té cilat i pranon edhe
kjo Gjykaté. Konkludimet e gjykatés sé shkallés sé paré té cilat i ka konfirmuar edhe
ajo e shkallés sé dyté jané rezultat i vierésimit té drejté té provave té administruara
né shqgyrtimin gjygésor dhe si rrjedhojé drejt éshté zbatuar edhe ligji.

Duhet té theksohet se sipas pérkufizimit té nenit 260 té KPK, pércaktohet se kjo
vepér penale konsumohet kur mjeku i cili me rastin e dhénies sé ndihmés pérdor
haptas njé mjet apo metodé té papérshtatshme té mjekimit ose nuk pérdor masat

pérkatése higjienike dhe me kété shkakton keqgésimin e gjendjes shéndetésore té
personit ndérsa sipas paragrafit 4 t& njéjtés dispozité element cilésues i veprés
paragitet vdekja njé apo mé shumé personave.

Nga aktakuza nuk mund té vértetohen metodat apo format konkrete té
papérshtatshme té cilat né kuadér t& kompetencés profesionale kané ndérmarré té
pandehurat, po ashtu nuk mund té€ kuptohet cilat kané gené medikamentet apo
veprimet té cilat pretendon Prokurori né kérkesé, gé nuk i jané dhéné tani té ndjerés
gjaté procesit té lindjes dhe, se si konsideron se e pandehura V., ka refuzuar gé
pacientes t'i ofrojé ndihmé, pra né té cilat prova bazohen kéto pretendime sepse
nga shkresat e Iéndés si¢c edhe éshté elaboruar mé larté éshté evidente se né rastin
konkret metodat e pérdorura nga té pandehurat kané qgené sipas standardeve
mjekésor, dhénia e terapisé sipas parametrave dhe veprimi i fundit i ndérmarr ishte
operacioni i cili éshté béré sipas standardeve.

Nga sa u tha mé larté e né kuptim té dispozités sé& nenit 437 té KPPK, éshté
vendosur si né dispozitiv té kétij aktgjykimi.

GJYKATA SUPREME E KOSOVES - PRISHTINE
Pml.nr. 331/2017, mé 27 mars 2018

Procesmbaijtési, Kryetare e kolegjit,
Sherif Krasniqi Nesrin Lushta



